
Poster hebahan IDCT Mini Showcase

Bersempena dengan program Impact Digital Community
Tourism (IDCT), Universiti Teknologi MARA (UiTM)
Cawangan Sarawak Kampus Mukah telah mengadakan
Mini Showcase yang bertemakan Mukah, Home of Sago.
Program yang berlangsung selama dua (2) hari bermula
dari 3 sehingga 4 Ogos 2024 ini telah dilaksanakan oleh
lima (5) orang pelajar Fakulti Pengurusan dan Perniagaan
(FPP), UiTM Cawangan Sarawak Kampus Mukah. Kumpulan
pelajar yang dinamakan sebagai The Explorer ini telah
dibimbing oleh seorang mentor iaitu Puan Noraini Binti
Sa’ait, pensyarah UiTM Cawangan Sarawak Kampus
Mukah. Pelajar yang terlibat adalah Awang Razin bin Awg
Baderulhisam, Wan Farah Nurina binti Wan Ahmadi,
Sharifah Nur Afiqah binti Wan Morshidi, Sally Deborah anak
Danes dan Fadzreen binti Mustapha.

Antara objektif utama program IDCT yang telah dijalankan
sejak Oktober 2023 ini adalah untuk meningkatkan
pelancongan komuniti melalui penjenamaan, kedatangan
pelancong dan penghasilan pendapatan. Program IDCT ini
melibatkan 16 pasukan yang terdiri daripada beberapa
universiti awam dan kolej komuniti di Sabah dan Sarawak.
Pasukan The Explorer memilih Mukah sebagai lokasi untuk
diketengahkan dengan fokus utamanya adalah “Makanan
Berasaskan Sagu”. Pemilihan ini adalah berdasarkan
produk makanan tradisional di Mukah kebanyakannya
dihasilkan daripada pokok balau yang juga dikenali
sebagai pokok rumbia atau pokok sagu.

Program ini juga telah menerima kunjungan ahli dewan undangan negeri
(ADUN) N.57 Tellian, Yang Berhormat Encik Royston Valentine. Beliau
menzahirkan sokongan ke atas usaha yang dibuat oleh para pelajar ini, dan
berharap agar usaha ini diteruskan dari masa ke semasa. Semoga dengan
usaha ini dapat menaikkan nama Mukah agar lebih dikenali di serata dunia,
dan meraih minat pengunjung luar untuk datang ke Mukah bagi merasakan
sendiri pengalaman menikmati makanan tradisional masyarakat Melanau
Mukah, di samping melihat keindahan tempat dan budaya masyarakat di sini.

Mini Showcase yang telah diadakan ini mempamerkan hasil tangan pelajar dalam membantu komuniti
setempat untuk memasarkan produk makanan berasaskan sagu seperti sagu, linut, tebaloi, kuih sepit,
tepung lemantak, cendol lemantak dan sebagainya. Antara inisiatif yang telah dilaksanakan termasuk
pemasaran melalui tiktok “Home of Sago”, website, dan flipbook bagi memaksimumkan perkongsian.
Pelbagai aktiviti juga telah dijalankan sepanjang Mini Showcase ini seperti pelbagai permainan
menggunakan sagu dan juga cabutan bertuah. Melalui program IDCT ini, pelajar telah berjaya
memanfaatkan ilmu yang telah dipelajari dengan memberikan khidmat kepada komuniti setempat. 

Penulis: Noraini Sa’ait, Siti Farah Lajim, Agnes Kanyan,   
              Yusman Yacob dan Pengiran Saifudzin Pengiran Mahtar

IMPACT DIGITAL COMMUNITY
TOURISM (IDCT) MINI SHOWCASE

Merakam kenangan bersama YB Royston Valentine

YB Royston ketika melawat booth IDCT Mini Showcase


